	[image: image1.jpg]





ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՋՐՎԵԺ  ՀԱՄԱՅՆՔԻ  ԱՎԱԳԱՆԻ
[image: image2.png]



«10» հունիսի 2020 թվական

ԱՐՁԱՆԱԳՐՈՒԹՅՈՒՆ  N 6
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿՈՏԱՅՔԻ  ՄԱՐԶԻ  ՋՐՎԵԺ  ՀԱՄԱՅՆՔԻ  ԱՎԱԳԱՆՈՒ  ԹԻՎ  6՝  ՀԵՐԹԱԿԱՆ  ՆԻՍՏԻ 
Նիստին մասնակցում են համայնքի ավագանու տաս անդամներից` Արկադի Գևորգյանը, Գայանե Մելքումյանը, Գասպար Բաղդասարյանը, Գարիկ Մկրտչյանը, Գրիշա Գևորգյանը, Էլլա Հայրապետյանը, Հուսիկ Գրիգորյանը, Վահագն Վարդանյանը:

Համայնքի ավագանու նիստն իրավազոր է, քանի որ նիստին մասնակցում են ավագանու անդամների կեսից ավելին:
Նիստը վարող` համայնքի ղեկավար Ռոբերտ Պետրոսյան:

Արձանագրող` Սուսաննա Թադևոսյան:

Համայնքի ավագանու նիստին մասնակցում են Ձորաղբյուր գյուղի վարչական ղեկավար Կորյուն Կարապետյանը, աշխատակազմի աշխատակիցներ:
Համայնքի ղեկավար Ռոբերտ Պետրոսյանը ներկայացրեց համայնքի ավագանու նիստի օրակարգը.

Օ  Ր  Ա  Կ  Ա  Ր  Գ
1.   Օրակարգի նախագծի հաստատում։
2. Ջրվեժ համայնքի Ձորաղբյուր գյուղի գլխավոր հատակագծում փոփոխություն կատարելու մասին:
3. Համայնքային սեփականություն հանդիսացող գույքը՝ Ձորաղբյուր գյուղի նախկին հանրակացարանները, վարձակալությամբ տրամադրելու մասին:

4. Համայնքային սեփականություն հանդիսացող Ձորաղբյուր գյուղի Բանակի փողոցի թիվ 2/1 հասցեում գտնվող գույքը սեփականության իրավունքով անհատույց օտարելու մասին: 
5. Համայնքային սեփականություն հանդիսացող Ձորաղբյուր գյուղի Բանակի փողոցի թիվ 2/1/1 հասցեում գտնվող գույքը վարձակալությամբ տրամադրելու մասին:
1. ԼՍԵՑԻՆ – ՕՐԱԿԱՐԳԻ ՀԱՍՏԱՏՄԱՆ ՄԱՍԻՆ (Զեկուցող` ՌՈԲԵՐՏ  ՊԵՏՐՈՍՅԱՆ):

Ղեկավարվելով «Տեղական ինքնակառավարման մասին» օրենքի 16-րդ հոդվածի պահանջով,

ՈՐՈՇՎԵՑ - Հաստատել համայնքի ավագանու 2020 թվականի հունիսի 10-ի թիվ 6՝ հերթական նիստի օրակարգը՝
1.   Ջրվեժ համայնքի Ձորաղբյուր գյուղի գլխավոր հատակագծում փոփոխություն կատարելու մասին:
2. Համայնքային սեփականություն հանդիսացող գույքը՝ Ձորաղբյուր գյուղի նախկին հանրակացարանները, վարձակալությամբ տրամադրելու մասին:

3. Համայնքային սեփականություն հանդիսացող Ձորաղբյուր գյուղի Բանակի փողոցի թիվ 2/1 հասցեում գտնվող գույքը սեփականության իրավունքով անհատույց օտարելու մասին: 
4. Համայնքային սեփականություն հանդիսացող Ձորաղբյուր գյուղի Բանակի փողոցի թիվ 2/1/1 հասցեում գտնվող գույքը վարձակալությամբ տրամադրելու մասին:
ՔՎԵԱՐԿՈՒԹՅՈՒՆ – 
կողմ – 8

դեմ - 0

ձեռնպահ – 0

Որոշումն ընդունվեց միաձայն:
2. ԼՍԵՑԻՆ – ՋՐՎԵԺ  ՀԱՄԱՅՆՔԻ  ՁՈՐԱՂԲՅՈՒՐ  ԳՅՈՒՂԻ  ԳԼԽԱՎՈՐ  ՀԱՏԱԿԱԳԾՈՒՄ  ՓՈՓՈԽՈՒԹՅՈՒՆ  ԿԱՏԱՐԵԼՈՒ  ՄԱՍԻՆ  ՄԱՍԻՆ  (Զեկուցող`  ՀՈՒՍԻԿ ԳՐԻԳՈՐՅԱՆ)

ԶԵԿՈՒՑԵՑ – աշխատակազմի առաջատար մասնագետ Հուսիկ Գրիգորյանը:

ԱՐՏԱՀԱՅՏՎԵՑ – Համայնքի ավագանու անդամ Էլլա Հայրապետյանը: 

Հարցի վերաբերյալ պարզաբանումներ ներկայացրեց համայնքի ղեկավար Ռոբերտ Պետրոսյանը։

Ղեկավարվելով «Տեղական ինքնակառավարման մասին» օրենքի 18-րդ հոդվածի առաջին մասի 29-րդ կետի, «Քաղաքաշինության մասին» օրենքի 143-րդ հոդվածի, Հայաստանի Հանրապետության կառավարության 2011 թվականի դեկտեմբերի 29-ի թիվ 1920-Ն որոշմամբ հաստատված կարգի պահանջներով և հիմք ընդունելով Հայաստանի Հանրապետության վարչապետի 2009 թվականի դեկտեմբերի 22-ի N 1064-Ա որոշմամբ ստեղծված միջգերատեսչական հանձնաժողովի 2020 թվականի մայիսի 22-ի N 1/փ-45 դրական եզրակացությունը,  

ՈՐՈՇՎԵՑ – 1.Հավանություն տալ համայնքի ղեկավարի առաջարկությանը և փոխադրել Ջրվեժ համայնքի Ձորաղբյուր բնակավայրի վարչական տարածքում գտնվող քաղաքացու սեփականությունը հանդիսացող գյուղատնտեսական նշանակության 07-042-0388-0049 ծածկագրով 0,435599 հա և 07-042-0388-0007 ծածկագրով 0,26299 հա մակերեսով հողամասերը բնակավայրի նշանակության հողերի կատեգորիա՝ հասարակական կառուցապատում գործառնական նշանակությամբ:
2. Առաջարկել համայնքի ղեկավարին՝ հողամասերի նպատակային նշանակության փոփոխությունը օրենքով սահմանված կարգով պետական գրանցում ստանալուց հետո ընդգրկել համայնքի հողային ֆոնդի տարեկան ընթացիկ հաշվառման տվյալներում և համայնքի հողային հաշվեկշռում:
ՔՎԵԱՐԿՈՒԹՅՈՒՆ – 
կողմ – 8

դեմ - 0

ձեռնպահ – 0

Որոշումն ընդունվեց միաձայն:
3. ՍԵՑԻՆ –ՀԱՄԱՅՆՔԱՅԻՆ  ՍԵՓԱԿԱՆՈՒԹՅՈՒՆ  ՀԱՆԴԻՍԱՑՈՂ  ԳՈՒՅՔԸ  ՎԱՐՁԱԿԱԼՈՒԹՅԱՄԲ  ՏՐԱՄԱԴՐԵԼՈՒ  ՄԱՍԻՆ (Զեկուցող`  ԿՈՐՅՈՒՆ ԿԱՐԱՊԵՏՅԱՆ)

ԶԵԿՈՒՑԵՑ – Ձորաղբյուր գյուղի վարչական ղեկավար Կորյուն Կարապետյանը:

ԱՐՏԱՀԱՅՏՎԵՑ – Համայնքի ավագանու անդամ Հուսիկ Գրիգորյանը: 

Հարցի վերաբերյալ պարզաբանումներ ներկայացրեց համայնքի ղեկավար Ռոբերտ Պետրոսյանը։
Ղեկավարվելով «Տեղական ինքնակառավարման մասին» օրենքի 18-րդ հոդվածի առաջին մասի 21-րդ կետով և հաշվի առնելով այն, որ Ջրվեժ համայնքի Ձորաղբյուր գյուղում գտնվող Ազատության փողոցի թիվ 17, Բանակի փողոցի թիվ 2, Բանակի փողոցի թիվ 2/1, Բանակի փողոցի թիվ 4 և Անտառային փողոցի թիվ 2 և Անտառային փողոցի թիվ 2/1 հասցեներում գտնվող գույքը՝ (նախկին հանրակացարանների շենքերը) վերագրանցվել են, 
ՈՐՈՇՎԵՑ – 1. Համայնքային սեփականության հանդիսացող Ջրվեժ համայնքի Ձորաղբյուր գյուղում գտնվող Ազատության փողոցի թիվ 17, Բանակի փողոցի թիվ 2, Բանակի փողոցի թիվ 2/1, Բանակի փողոցի թիվ 4 և Անտառային փողոցի թիվ 2 հասցեներում գտնվող բնակելի տները և Անտառային փողոցի թիվ 2/1 հասցեում գտնվող բազմաբնակարան շենքը՝ նախկին հանրակացարանները և համապատասխան հողամասերը վարձակալության իրավունքով տրամադրել՝ հետևյալ տարեկան վարձավճարի չափով՝
1) բնակելի տան (բազմաբնակարան շենքի) յուրաքանչյուր քառակուսի մետր մակերեսի համար՝ ոչ պակաս 200,0 (երկու հարյուր) դրամից,
2) հողամասի յուրաքանչյուր քառակուսի մետր մակերեսի համար՝ ոչ պակաս 50,0 (հիսուն) դրամից:

2. Սույն որոշումն ուժի մեջ է մտնում ընդունման պահից:
ՔՎԵԱՐԿՈՒԹՅՈՒՆ – 
կողմ – 8

դեմ - 0

ձեռնպահ – 0

Որոշումն ընդունվեց միաձայն:
4. ԼՍԵՑԻՆ – ՀԱՄԱՅՆՔԱՅԻՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ՁՈՐԱՂԲՅՈՒՐ ԳՅՈՒՂԻ ԲԱՆԱԿԻ ՓՈՂՈՑԻ ԹԻՎ 2/1 ՀԱՍՑԵՈՒՄ ԳՏՆՎՈՂ ԳՈՒՅՔԸ ԱՆՀԱՏՈՒՅՑ ՍԵՓԱԿԱՆՈՒԹՅԱՆ  ԻՐԱՎՈՒՆՔՈՎ  ՕՏԱՐԵԼՈՒ  ՄԱՍԻՆ  (Զեկուցող`  ԿՈՐՅՈՒՆ  ԿԱՐԱՊԵՏՅԱՆ)

ԶԵԿՈՒՑԵՑ – Ձորաղբյուր գյուղի վարչական ղեկավար Կորյուն Կարապետյանը:

ԱՐՏԱՀԱՅՏՎԵՑԻՆ – Համայնքի ավագանու անդամ Հուսիկ Գրիգորյանը և Գարիկ Մկրտչյանը: 

Հարցի վերաբերյալ պարզաբանումներ ներկայացրեց համայնքի ղեկավար Ռոբերտ Պետրոսյանը։
Ջրվեժի համայնքապետարան է դիմել Ջրվեժ համայնքի Ձորաղբյուր գյուղի բնակիչ Արմինե Կամոյի Գրիգորյանը՝ Ձորաղբյուր գյուղի Բանակի փողոցի թիվ 2/1 հասցեում գտնվող համայնքային սեփականություն հանդիսացող բնակելի տունը (նախկին հանրակացարանի շենք)` 38,57 քառ.մետր մակերեսով (արտաքին մակերեսը՝ 51,29 քառ.մետր)  և այդ բնակելի տան սպասարկման 64,84 քառ.մետր մակերեսով բնակավայրի բնակելի կառուցապատման հողակտորը անհատույց սեփականության իրավունքով իրեն օտարելու խնդրանքով՝ ընտանիքի բնակարանային և սոցիալական վիճակից ելնելով (հիմք՝ անշարժ գույքի նկատմամբ իրավունքների պետական գրանցման վկայական N 23122019-07-0092, տրված 2019 թվականի դեկտեմբերի 23-ին, անհատ ձեռնարկատեր Վալերիկ Գալստյանի կողմից 2019 թվականի դեկտեմբերի 2-ին կազմված և սահմանված կարգով հաստատված հատակագիծը):

Հաշվի առնելով այն, որ Արմինե Կամոյի Գրիգորյանի ընտանիքը չունի որևէ սեփականություն, ընտանիքի 5 անձով ներկայումս ժամանակավոր բնակվում է Ձորաղբյուր գյուղի Բարեկամության փողոցի 4-րդ նրբանցքի 1-ին փակուղու թիվ 3 տանը, խնամքի տակ են 2 անչափահաս երեխաները՝ ծնված 2002 և 2009 թվականներին, որոնցից ավագ դուստրը՝ Լիլիթ Հրաչյայի Կուրտիկյանը, ունի մանկական ուղեղային կաթված, հանդիսանում է մանկուց հաշմանդամ, գամված է անվասայլակին, հիմք ընդունելով Ձորաղբյուր գյուղի վարչական ղեկավարի առաջարկը՝ Ձորաղբյուր գյուղի Բանակի փողոցի թիվ 2/1 հասցեում գտնվող համայնքային սեփականություն հանդիսացող բնակելի տունը (նախկին հանրակացարանի շենք)՝ 38,57 քառ.մետր մակերեսով (արտաքին մակերեսը՝ 51,29 քառ.մետր) և այդ բնակելի տան սպասարկման 64,84 քառ.մետր մակերեսով բնակավայրի բնակելի կառուցապատման հողակտորը, անհատույց սեփականության իրավունքով Արմինե Կամոյի Գրիգորյանին օտարելու մասին և ղեկավարվելով «Տեղական ինքնակառավարման մասին» օրենքի 18-րդ հոդվածի առաջին մասի 21-րդ կետով,

ՈՐՈՇՎԵՑ – 1. Թույլատրել համայնքի ղեկավարին՝ Ջրվեժ համայնքի Ձորաղբյուր գյուղի Բանակի փողոցի թիվ 2/1 հասցեում գտնվող համայնքային սեփականություն հանդիսացող բնակելի տունը (նախկին հանրակացարանի շենք)՝ 38,57 քառ.մետր մակերեսով (արտաքին մակերեսը՝ 51,29 քառ.մետր) և այդ բնակելի տան սպասարկման 64,84 քառ.մետր մակերեսով բնակավայրի բնակելի կառուցապատման հողակտորը անհատույց սեփականության իրավունքով օտարել Ձորաղբյուր գյուղի բնակիչ Արմինե Կամոյի Գրիգորյանին:

2. Սույն որոշումից ծագող գույքային իրավունքները ենթակա են նոտարական վավերացման և պետական գրանցման:

3. Սույն որոշումն ուժի մեջ է մտնում ստորագրման օրվանից:
ՔՎԵԱՐԿՈՒԹՅՈՒՆ – 
կողմ – 8

դեմ - 0

ձեռնպահ – 0

Որոշումն ընդունվեց միաձայն:

5. ԼՍԵՑԻՆ – ՁՈՐԱՂԲՅՈՒՐ  ԳՅՈՒՂԻ  ԲԱՆԱԿԻ  ՓՈՂՈՑԻ  ԹԻՎ  2/1/1  ՀԱՍՑԵՈՒՄ  ԳՏՆՎՈՂ  ԳՈՒՅՔԸ  ՎԱՐՁԱԿԱԼՈՒԹՅԱՆ  ԻՐԱՎՈՒՆՔՈՎ  ՏՐԱՄԱԴՐԵԼՈՒ  ՄԱՍԻՆ 
(Զեկուցող`  ԿՈՐՅՈՒՆ  ԿԱՐԱՊԵՏՅԱՆ)

ԶԵԿՈՒՑԵՑ – Ձորաղբյուր գյուղի վարչական ղեկավար Կորյուն Կարապետյանը:

ԱՐՏԱՀԱՅՏՎԵՑ – Համայնքի ավագանու անդամ Էլլա Հայրապետյանը: 

Հարցի վերաբերյալ պարզաբանումներ ներկայացրեց համայնքի ղեկավար Ռոբերտ Պետրոսյանը։

Ղեկավարվելով «Տեղական ինքնակառավարման մասին» օրենքի 18-րդ հոդվածի առաջին մասի 21-րդ կետով Ղեկավարվելով «Տեղական ինքնակառավարման մասին» օրենքի 18-րդ հոդվածի առաջին մասի 21-րդ կետով, հիմք ընդունելով համայնքի ավագանու 2020 թվականի հունիսի 10-ի թիվ 31-Ա որոշումը և հաշվի առնելով Ջրվեժ համայնքի Ձորաղբյուր գյուղի Բանակի փողոցի թիվ 2/1/1 հասցեի բնակիչ Դիանա Վաղինակի Սահակյանի խնդրանքը և Ձորաղբյուր գյուղի վարչական ղեկավարի առաջարկը,

ՈՐՈՇՎԵՑ – 1. Թույլատրել համայնքի ղեկավարին` Ջրվեժ համայնքի Ձորաղբյուր գյուղի Բանակի փողոցի թիվ 2/1/1 հասցեում գտնվող համայնքային սեփականություն հանդիսացող բնակելի տունը (նախկին հանրակացարանի շենք)՝ 87,37 քառ.մետր (արտաքին մակերեսը՝ 106,48 քառ.մետր) և բնակելի տան սպասարկման 115,95 քառ.մետր մակերեսով բնակավայրի բնակելի կառուցապատման հողակտորը տրամադրել վարձակալության իրավունքով՝ նախապատվություն տալով նշված հասցեում բնակվող Դիանա Վաղինակի Սահակյանին (հիմք՝ անշարժ գույքի նկատմամբ իրավունքների պետական գրանցման վկայական N 23122019-07-0092, տրված 2019 թվականի դեկտեմբերի 23-ին, անհատ ձեռնարկատեր Վալերիկ Գալստյանի կողմից 2019 թվականի դեկտեմբերի 2-ին կազմված և սահմանված կարգով հաստատված հատակագիծը):
2. Ջրվեժ համայնքի Ձորաղբյուր գյուղի Բանակի փողոցի թիվ 2/1/1 հասցեում գտնվող համայնքային սեփականություն հանդիսացող բնակելի տունը (նախկին հանրակացարանի շենք)՝ 106,48 քառ.մետր արտաքին մակերեսով և այդ բնակելի տան սպասարկման 115,95 քառ.մետր մակերեսով բնակավայրի բնակելի կառուցապատման հողակտորը տրամադրել վարձակալությամբ Դիանա Վաղինակի Սահակյանին՝ 10 (տասը) տարի ժամկետով:
3.Ջրվեժ համայնքի Ձորաղբյուր գյուղի Բանակի փողոցի թիվ 2/1/1 հասցեում գտնվող 115,95 քառ.մետր մակերեսով հողի տարեկան վարձավճարի չափ սահմանել 6 000 (վեց հազար) և 87,37 քառ.մետր մակերեսով (արտաքին մակերեսը՝ 106,48 քառ.մետր) բնակելի տան տարեկան վարձավճարի չափ սահմանել 22 000 (քսաներկու հազար) Հայաստանի Հանրապետության դրամ:
4.Սույն որոշումից ծագող գույքային իրավունքները ենթակա են նոտարական վավերացման և պետական գրանցման:
5.Սույն որոշումն ուժի մեջ է մտնում ստորագրման օրվանից:
ՔՎԵԱՐԿՈՒԹՅՈՒՆ – 
կողմ – 6
դեմ - 0

ձեռնպահ – 2 (Էլլա Հայրապետյան և Հուսիկ Գրիգորյան)
Որոշումն ընդունվեց միաձայն:

Համայնքի ղեկավար Ռոբերտ Պետրոսյանի առաջարկությամբ որոշվեց Ջրվեժ համայնքի ավագանու հերթական նիստը գումարել 2020 թվականի հուլիսի 10-ին, ժամը 16:00-ին։
Առաջարկն ընդունվեց միաձայն։
	                              Ավագանու անդամներ,
	ստորագրություն
	

	ԱՐԿԱԴԻ  ԳԵՎՈՐԳՅԱՆ
	
	

	ԳԱՅԱՆԵ  ՄԵԼՔՈՒՄՅԱՆ
	
	

	ԳԱՍՊԱՐ  ԲԱՂԴԱՍԱՐՅԱՆ
	
	

	ԳԱՐԻԿ  ՄԿՐՏՉՅԱՆ
	
	

	ԳՐԻՇԱ  ԳԵՎՈՐԳՅԱՆ
	
	

	ԷԼԼԱ  ՀԱՅՐԱՊԵՏՅԱՆ
	
	

	ՀՈՒՍԻԿ  ԳՐԻԳՈՐՅԱՆ
	
	

	ՎԱՀԱԳՆ  ՎԱՐԴԱՆՅԱՆ
	
	


ՀԱՄԱՅՆՔԻ ՂԵԿԱՎԱՐ`


          
Ռ.ՊԵՏՐՈՍՅԱՆ
    Արձանագրող՝



Ս.Թադևոսյան






